
tjia, soepaja tinggal dalem kamar, temenin Goat Ing. Sasoedahnja dia kaloewar dari sitoe, dia lantas soeroeh boedaknja pergi beli doewa peti mati. Sekalian boedak-boedak denger perkara itoe, dia-orang lantas berkata-kata sama temennja. Jang satoe bilang: Itoe Bok-Siangkong saorang jang baik sekali; tida kira dia nanti dapet sakit bagitoe berat. Kaloek dia sampe kena apa-apa, sajang sekali. Dia poen satoe orang jang pinter, sampe Loïa poenja segala perkara dia bisa oeroes baik. Loia djoega sajang sekali sama dia, sampe maoe ambil dia bocwat mantoe. Goat Ing Siotjia djocga sakit keras. Hoedjin soeroeh beli doewa peti mati, itoe tentoe boewat kia-sin dia-orang berdoewa.

Hoedjin, maskipoen soedah soeroeh beli doewa peti mati boewat kiasin doewa orang itoe, dia poenja hati ada tinggal kesel sekali. Dia pikir: Itoe Bok Ing sama goewa sekarang ini soedah djadi pernah mantoe dan mertoewa; kenapa dia sakit sampe bogitoe, beloen sekali goewa tengok sendiri. Baiklah sekarang goewa tengokin dia dan lihat sendiri, bagimana sakitnja. — Habis inget bagitoe, Hoedjin lantas teroes ka loewar. Tempo baroe Hoedjin dateng, lantas itoe boedak jang djaga. Bok Ing, kasi taoc, jang Bok Ing itoe ada sakit keras sekali. Hoeejin lantas tanjak boedak itoe, sekarang ini Bok Ing itoe bagimana ada; tapi

